COMPARECENCIA ANTERIOR DIRECTOR CRTVG

ANO 2006
1. A PRIMEIRA OBRIGA DUN MEDIO DE COMUNICACIÓN PÚBLICO É O COMPROMISO COA VERDADE E A TRANSPARENCIA INFORMATIVA

· A política informativa do PP en relación coa situación económico financiera da CRTVG vulneraba completamente estos principios (a título de exemplo)

- Comparecencia 2004 anterior Director Xeral: “ A política de saneamento financiero emprendida en 1994 produciu resultados positivos nos balances ata agora e ten que continuar co mesmo rigor e intensidade......Neste senso o obxectivo ao remate do devandito exercicio económico é de situar a débeda que había en 1994 nos 6 millóns de euros, fronte aos 55,5 millóns de euros que contabilizaba hai dez anos. A partir de 1006 esa débeda deberá quedar totalmente amortizada” (Comisión, 3ª 15/11/2004)

- Comparecencia 2003: “No 2006 concluirá a amortización da débeda histórica e no próximo exercicio 2004 o saldo do patrimonio consolidao que en 1994 era de 8,4 millóns de euros en negativo quedará totalmente saneado e en positivo”

Sen embargo, da leitura da información oficial dedúcese unha situación completamente diferente á pintada (Informe de auditoría KPMG 2004, Informe do Consello de Contas exercicio 2002, Informe Deloitte), como teremos ocasión de amosar. Por tanto, O PP SABÍA A SITUACIÓN REAL DA COMPAÑÍA PERO A OCULTABA. Cun procedemento enxeñoso, similar aos xogos de prestidixitación: miren fixamente e con toda atención o que estou facendo, ollen todos vostedes para a débeda bancaria a longo prazo... e esquézanse de todo o demáis: das débedas a curto, dos proveedores, etc...

· ¿Qué fái a actual dirección? Erguer o velo de silencio e estabelecer na praza pública a verdade. : ¿Lémbranse do conto do rei que estaba nú pero ninguén se atrevía a dicilo? Pois a situación era parecida: tivo que chegar a actual dirección para que, ao igual que o inocente neno do relato infantil, dicir o que todos sabían ; que a CRTVG estaba nunha crise financiera profunda. 

2. A SITUACIÓN FINANCIERA E PATRIMONIAL DA CRTVG É COMPLICADA E DESEQUILIBRADA

Imos caracterizar con brevidade a situación en 3 puntos:

2.1 A CRTVG ten fondos propios negativos por importe de 12,2 millóns de euros. Unha das suas sociedades dependentes, TVG SA está inmersa en causa de disolución (quebra)

· ¿Decímolo nós? Non, dío o Informe Deloitte (“Ao peche do exercicio de 2004, último auditado, os fondos propios negativos do grupo eran negativos en 12,2 millóns de euros”); pero se queren que usemos outros informes pertencentes á sua época tamén podemos: Informe do Consello de Contas, punto 5.1 (correspondente ao exercicio de 2004): “Esta situación de desequilibrio patrimonial ponse de manifesto no feito de que os fondos propios da sociedade seguen a ser negativos exercicio tras exercicio e iso a pesar das sucesivas ampliacións de capital realizadas desde 1999”. Pero lese algo similar no Informe da Auditoría de Contas Anuais de 2004 (formuladas por vostede, sr. Campos): (Ponto 3º: “O 31 de decembro de 2004...os fondos propios consolidados son negativos”)

· Sobre a quebra: decímolo nós? Non, dío o Informe Deloitte: (“TVGSA, a sociedade de maior dimensión do grupo encontrase, dende fai varios exercicios, incursa na causa de disolución segundo o previsto no artículo 260 da Lei de Sociedades Anónimas”); pero, de novo, non fái máis que ratificar o Informe do Consello de Contas 2002 (Ponto 5.1, “Despois de cinco exercicios..a sociedade sigue incursa nunha das causas de disolución previstas no artigo 260 da Lei de Sociedades Anónimas, concretamente a referida á reducción da cifra de patrimonio neto por debaixo da metade da cifra de capital social”)..e no Informe de Auditoría 2004 KPMG...

2.2 O NIVEL DE ENDEBEDAMENTO É MOI ELEVADO E CRECENTE

O nível de endébedamento actual (1/1/2005) sitúase en 84 millóns de euros e non nos 9,6 que nos dicían. Esto xa figuraba con todas as letras no Informe KPMG 2004. Máis do 80% desta débeda era a curto prazo (fronte a pouco máis dun 60% en 2001).

	
	PASIVOS ESIXIBLES

	
	
	

	
	2001
	2004

	DÉBEDA BANCARIA LP
	20,20
	9,61

	DÉBEDA BANCARIA CP
	7,47
	24,08

	ACREEDORES COMERCIAIS
	35,25
	48,3

	OUTROS
	3,53
	2,06

	TOTAL
	66,457
	84,053


Pero é de interese ver qué sucede desde 2001:

· Increméntase en 17,6 millóns de euros o pasivo total (algo máis dun 25% de aumento)

· Increméntase o pasivo esixibel a curto prazo en 28,2 millóns de euros (un 62% de incremento)

· Increméntanse as débedas con acreedores comerciais en 13,05 millóns de euros (un 37%)

· Increméntase a débeda bancaria a curto prazo en 16,6 millóns (un 222%)

· Redúcese en cambio a débeda bancaria a longo prazo en 10,6 millóns de euros.

En suma, Nunha política suicida desde a perspectiva da xestión empresarial aumentábase o endébedamento a curto prazo (bancario e con proveedores) para amortizar débeda a longo prazo e, como veremos a continuación, para adquirir existencias (nalgúns casos de dubidoso valor). Adquírense máis produtos dos que se poden financiar e logo retrásanse os pagos, poniendo en apretos ao conxunto do sector (cobros a case 1 ano).

Fíxense o que dicía O Informe do Consello de Contas 2002: ponto 5.3: “Porén, o epígrafe de acredores a curto prazo experimenta no período considerado un incremento do 54,6% pasando de 34,29 millóns de euros en 1997 a 53,02 millóns de euros en 2002, debido fundamentalmente ao crecemento dos acreedores comerciais, que se multiplican por dous”.

3.3 A ORIXE DA SITUACIÓN: REITERADAS DESVIACIÓNS ORZAMENTARIAS FUNDAMENTALMENTE OCASIONADAS POR UN EXCESO DE COMPRAS E INVESTIMENTOS POR ENCIMA DO AUTORIZADO.

· Todos os anos a CRTVG apresenta un orzamento inicial equilibrado, en que as diferenzas entre gastos e ingresos de explotación son cubertas polos subsidios e aportacións autorizados polo Parlamento e integrados no orzamento da Xunta de Galicia.

· Entre 2001 e 2004 todos os anos a CRTVG tivo uns gastos superiores aos orzamentados, sen que acompañasen os ingresos e polo tanto, uns déficit de financiamento que acumulados, chegan á cifra de 54,7 millóns de euros. A dirección da compañía sobrepasaba os lindes marcados polo Parlamento de xeito sistemático, amosando descontrol no gasto e incapacidade na xestión.  

	
	DÉFICIT DE FINANCIAMENTO
	
	

	
	
	
	
	
	

	
	2001
	2002
	2003
	2004
	ACUM.

	SUBV. ORZAMENTO
	72,3
	78,9
	81,6
	92,4
	325,2

	NECESIDADES FONDOS
	73,6
	103,3
	99,3
	103,8
	380

	DÉFICIT
	1,3
	24,4
	17,6
	11,4
	54,7


· A parte principal do déficit procede de excesos de adquisicións de compras e servizos (47 millóns acumulados). As compras e outros gastos de explotación pasan de 60,6 millóns en 2001 a 78 millóns en 2004. De feito, as Existencias pasan de 31,1 millóns a 54,8 millóns, pese ao que o fondo de manobra (activo circulante menos pasivo circulante) leva tres anos sendo negativo....

	
	ORIXE DO DÉFICIT E FINANCIAMENTO

	2001 A 2004. MILLÓNS EUROS
	
	
	

	DÉFICIT
	
	
	

	EFEITO PRORRATA 2002/2003
	12,78
	
	

	DIFER. COMPRAS E SERV.
	46,86
	
	

	DIFER. INVESTIMENTOS
	5,99
	
	

	TOTAL
	65,63
	
	

	
	
	
	

	FINANCIAMENTO
	
	
	

	AFORROS ORDINARIOS
	10,9
	
	

	ING. IVE XUNTA 2002/2003
	13,92
	
	

	COBROS ATRASADOS
	6,81
	
	

	CRÉDITOS A CORTO PRAZO
	15,78
	
	

	DÉBEDA COMERCIAL
	17,58
	
	

	OUTROS
	0,64
	
	

	TOTAL
	65,63
	
	


· ¿Era necesario incrementar así as existencias para mellorar a compañía? Dubidoso, dado que non aumentaron as horas de emisión nen os ingresos de explotación (polo contrario, diminuiron) 

· ¿Qué valor real teñen esos 54,8 millóns de existencias?. Besamos dous datos:

· De 43,5 millóns de euros que son o valor contable das series, só 13,5 millóns corresponden a series novas ou capítulos novos de series actuais. O resto correponde a segundos, tercerios e cuartos pases de series actuais (10,85 millóns), a series emitidas parcialmente e retiradas (5,3 millóns) e a series antigas (13,82 millóns). 

· De 4,95 millóns que son o valor contable das telenovelas só 0,65 millóns corresponden a telenovelas novas..

¿Saben cál é a principal conclusión? Pois que o coste contábel de emisións de moitas series ou telenovelas é desproporcionado en relacións co número de televidentes que aeguran; se se emiten e activan como gasto o déficit de explotación da TVG dispararase: o máis interesante para a compañía, da perspectiva contábel, é mantelas como existencias, no activo, a salvo do contraste co público, para que sigan preservando o seu valor imaxinairo.. Estábamos nun mundo imaxinario, en wonderful land, e queren que sigamos estando.

Esta é a realidade da situación da CRTVG baixo o goberno do PP, gústelle ou non ao sr. Campos. E como xa dixen na comisión de Economía, a nosa preocupación é profunda, pola negativa evolución económica, pola insostíbel xestión de persoal e pola incontrolada política de compras, en boa medida impulsada desde instancias políticas externas á CRTVG. 

Preocupación pola relevancia da Compañía como motor da industria audiovisual, como axente dun espazo comunicacional autónomo, como actor destacado na consecución dunha información veraz e de calidade, que garanta o pluralismo e a obxectividade, e como faro da normalización lingüística.

Confianza na nova dirección da Compañía, que saiba endereitar o rumo:

· Recuperar a credibilidade, conformando un servizo público de todos

· Gañar espazos de audiencia, rexuvenecendo a audiencia media e incorporando a capas urbanas

· Contribuir á normalización do galego, á proxección, intenra e externa, da cultura de Galicia

· Que permita dar ao sector de producción audiovisual o salto de calidade que precisa para confirmar o seu valor a través da presenza en novos mercados.
